
ΠΑΡΑΚΛΗΣΗ 
ΑΓΙΑΣ ΕΙΡΗΝΗΣ ΤΗΣ ΧΡΥΣΟΒΑΛΑΝΤΟΥ

Ψαλμὸς ρμβ΄ (142).

Κύριε, εἰσάκουσον τῆς προσευχῆς μου,

ἐνώτισαι τὴν δέησίν μου ἐν τῇ ἀληθεὶᾳ σου,
εἰσάκουσόν μου ἐν τῇ δικαιοσύνῃ σου.

Καὶ μὴ εἰσέλθῃς εἰς κρίσιν μετὰ τοῦ δούλου

σου ὅτι οὐ δικαιωθήσεται ἐνώπιόν σου πᾶς ζῶν.

Ὅτι κατεδίωξεν ὁ ἐχθρὸς τὴν ψυχήν μου,
ἐταπείνωσεν εἰς γῆν τὴν ζωήν μου.

Ἐκάθισέ με ἐν σκοτεινοῖς ὡς νεκροὺς

αἰῶνος καὶ ἠκηδίασεν ἐπ’ ἐμὲ τὸ πνεῦμά μου ἐν
ἐμοὶ ἐταράχθη ἡ καρδία μου.

Ἐμνήσθην ἡμερῶν ἀρχαίων, ἐμελέτησα ἐν
πᾶσι τοῖς ἔργοις σου, ἐν ποιήμασι τῶν χειρῶν
σου ἐμελέτων.

Διεπέτασα πρὸς σὲ τὰς χεῖράς μου, ἡ ψυχή
μου ὡς γῆ ἄνυδρός σοι.

Ταχὺ εἰσάκουσόν μου Κύριε, ἐξέλιπε τὸ
πνεῦμά μου· μὴ ἀποστρέψῃς τὸ πρόσωπόν σου
ἀπ’ ἐμοῦ καὶ ὁμοιωθήσομαι τοῖς καταβαίνουσιν

εἰς λάκκον.

Ἀκουστὸν ποίησόν μοι τὸ πρωῒ τὸ ἔλεός

σου, ὅτι ἐπὶ σοι ἤλπισα·

Γνώρισόν μοι Κύριε, ὁδὸν ἐν ᾗ πορεύσομαι

ὅτι πρὸς σὲ ἦρα τὴν ψυχήν μου.

Ἐξελοῦ με ἐκ τῶν ἐχθρῶν μου Κύριε πρὸς

σὲ κατέφυγον. δίδαξόν με τοῦ ποιεῖν τὸ θέλημά
σου, ὅτι σὺ εἶ ὁ Θεός μου·

Τὸ πνεῦμά σου τὸ ἀγαθὸν ὁδηγήσει με ἐν
γῇ εὐθείᾳ· ἕνεκεν τοῦ ὀνόματός σου Κύριε
ζήσεις με·

Ἐν τῇ δικαιοσύνῃ σου ἐξάξεις ἐκ θλίψεως
τὴν ψυχήν μου, καὶ ἐν τῷ ἐλέει σου

ἐξολοθρεύσεις τοὺς ἐχθρούς μου.

Καὶ ἀπολεῖς πάντας τοὺς θλίβοντας τὴν
ψυχήν μου, ὅτι ἐγὼ δοῦλός σού εἰμι.

Καί εὐθύς ψάλλοµεν·

Ἦχος Δι

Θε ος

Δ

Κυ ρι ος και ε πε φα νεν η µιν

ευ λο γη µε νος ο ερ χο µε νος εν ο νο

µα τι Κυ ρι ου

Στίχος 1. Ἐξομολογεῖσθε τῷ Κυρίῳ, ὅτι ἀγαθός,
ὅτι εἰς τὸν αἰῶνα τὸ ἔλεος αὐτοῦ. ( Τό ὡς ἄνω )

Στίχος 2. Πάντα τὰ ἔθνη ἐκύκλωσάν με, καὶ τῷ
ὀνόματι Κυρίου ἠμυνάμην αὐτούς.

Θε ος Κυ ρι ος και ε πε φα νεν η µιν

ευ λο γη µε νος ο ερ χο µε νος εν ο νο µα

τι Κυ ρι ου
Στίχος 3. Παρὰ Κυρίου ἐγένετο αὕτη, καὶ ἔστι

θαυμαστὴ ἐν ὀφθαλμοῖς ἡμῶν. ( Τό ὡς ἄνω )

Ἦχος δ'. Ὁ ὑψωθεὶς

Τῇ φερωνύμῳ διαλάμπουσα κλήσει, τά τῆς
εἰρήνης ἀγαθά πλουτοδότως, Εἰρήνη

παμμακάριστε δίδου ἠμῖν ἀεί· κόπασον τόν
τάραχον, τῶν δεινῶν νοσημάτων, σκέδασον τά
σκάνδαλα, τοῦ δολίου Βελίαρ, καί εἰρηναίαν

δώρησαι ζωήν, τοῖς προσιούσιν, Ὁσία τῇ σκέπῃ
σου.

Δόξα Πατρὶ καὶ Υἱῷ καὶ Ἁγίῳ Πνεύματι
Ἀπολυτίκιον.

Ἦχος πλ. α'. Τὸν συνάναρχον Λόγον.

Βασιλείας γηΐνου πάλαι οὐκ ἔτυχες, ἀλλ'

ἀφθάρτων στεφάνων νῦν σὲ ἠξίωσεν, ὁ Νυμφίος
σου Χριστὸς ὁ ὡραιότατος· ᾧ καθιέρωσας
σαὐτήν, ὅλη καρδίᾳ καὶ ψυχῇ, Εἰρήνη Ὁσία

Μῆτερ, Χρυσοβαλάντου ἡ δόξα, ἠμῶν δὲ
προσφυγὴ καὶ βοήθεια.

Καὶ νῦν καὶ ἀεὶ καὶ εἰς τοὺς αἰῶνας τῶν

αἰώνων, Ἀμήν.
Θεοτοκίον

Οὐ σιωπήσομεν πότε, Θεοτόκε, τά,

δυναστείας σου λαλεῖν οἱ ἀναξιοι· εἰ μή γάρ σύ
προίστασο πρεσβεύουσα, τίς ἠμᾶς ἐρρύσατο ἐκ
τοσούτων κινδύνων; Τίς δέ διεφύλαξεν ἕως νῦν

ἐλευθέρους; Οὐκ ἀποστῶμεν, Δέσποινα, ἐκ σοῦ·
σούς γάρ δούλους σώζεις ἀεί, ἐκ παντοίων
δεινῶν.

Ὁ Ν΄ ψαλμός χῦμα.

Ἐλέησόν με, ὁ Θεός, κατὰ τὸ μέγα ἔλεός
σου, καὶ κατὰ τὸ πλῆθος τῶν οἰκτιρμῶν σου
ἐξάλειψον τὸ ἀνόμημά μου.

Ἐπὶ πλεῖον πλῦνόν με ἀπὸ τῆς ἀνομίας

μου, καὶ ἀπὸ τῆς ἁμαρτίας μου καθάρισόν με.

Ὅτι τὴν ἀνομίαν μου ἐγὼ γινώσκω, καὶ ἡ

ἁμαρτία μου ἐνώπιόν μού ἐστί διαπαντός.

Σοὶ μόνῳ ἥμαρτον, καὶ τὸ πονηρὸν ἐνώπιόν

σου ἐποίησα· ὅπως ἂν δικαιωθῇς ἐν τοῖς λόγοις

σου, καὶ νικήσῃς ἐν τῷ κρίνεσθαί σε.

Ἰδοὺ γὰρ ἐν ἀνομίαις συνελήφθην, καὶ ἐν

ἁμαρτίαις ἐκίσσησέ με ἡ μήτηρ μου.

Ἰδοὺ γὰρ ἀλήθειαν ἠγάπησας· τὰ ἄδηλα καὶ

τὰ κρύφια τῆς σοφίας σου ἐδήλωσάς μοι.

Ῥαντιεῖς με ὑσσώπῳ καὶ καθαρισθήσομαι·

πλυνεῖς με, καὶ ὑπὲρ χιόνα λευκανθήσομαι.

Ἀκουτιεῖς μοι ἀγαλλίασιν καὶ εὐφροσύνην·

ἀγαλλιάσονται ὀστέα τεταπεινωμένα.

Ἀπόστρεψον τὸ πρόσωπόν σου ἀπὸ τῶν

ἁμαρτιῶν μου, καὶ πάσας τὰς ἀνομίας μου

ἐξάλειψον.

Καρδίαν καθαρὰν κτίσον ἐν ἐμοί ὁ Θεός,
καὶ πνεῦμα εὐθὲς ἐγκαίνισον ἐν τοῖς ἐγκάτοις
μου.

Μὴ ἀποῤῥίψῃς με ἀπὸ τοῦ προσώπου σου,
καὶ τὸ Πνεῦμά σου τὸ Ἅγιον μὴ ἀντανέλῃς ἀπ’

ἐμοῦ.

Ἀπόδος μοι τὴν ἀγαλλίασιν τοῦ σωτηρίου
σου, καὶ πνεύματι ἡγεμονικῷ στήριξόν με.

Διδάξω ἀνόμους τὰς ὁδούς σου, καὶ

ἀσεβεῖς ἐπὶ σὲ ἐπιστρέψουσι.

Ῥῦσαί με ἐξ αἱμάτων, ὁ Θεός, ὁ Θεὸς τῆς

σωτηρίας μου· ἀγαλλιάσεται ἡ γλῶσσά μου τὴν

δικαιοσύνην σου.

Κύριε, τὰ χείλη μου ἀνοίξεις, καὶ τὸ στόμα
μου ἀναγγελεῖ τὴν αἴνεσίν σου.

Ὅτι, εἰ ἠθέλησας θυσίαν, ἔδωκα ἄν·

ὁλοκαυτώματα οὐκ εὐδοκήσεις.

Θυσία τῷ Θεῷ, πνεῦμα συντετριμμένον,
καρδίαν συντετριμμένην καὶ τεταπεινωμένην ὁ

Θεὸς οὐκ ἐξουδενώσει.

Ἀγάθυνον, Κύριε, ἐν τῇ εὐδοκίᾳ Σου τὴν

Σιών, καὶ οἰκοδομηθήτω τὰ τείχη Ἱερουσαλήμ.

Τότε εὐδοκήσεις θυσίαν δικαιοσύνης,

ἀναφορὰν καὶ ὁλοκαυτώματα.

Τότε ἀνοίσουσιν ἐπὶ τὸ θυσιαστήριόν σου
μόσχους.

Εἴτα ψάλλομεν τάς Ὠδᾶς τοῦ Κανόνος.

Ὠδή α΄. 

Ἦχος πλ. δ΄. Ὑγρᾶν διοδεύσας.

Ὁσία του Θεοῦ πρέσβευε ὑπέρ ἠμῶν.

Εἰρήνης τόν ἄρχοντα ἐκτενῶς, Εἰρήνη

δυσώπει, εἰρηναίαν καί εὐσταθῆ, ἠμᾶς διανύειν
πολιτείαν, καί τοῦ ἐχθροῦ ἀποφεύγειν τά
σκάνδαλα.

Ὁσία του Θεοῦ πρέσβευε ὑπέρ ἠμῶν.

Ἰλύος ρυσθεῖσα τῆς κοσμικῆς, σκανδάλων
τοῦ βίου, καί ἁπάσης ἐπιβουλῆς, καί γλώσσης
δολίας καί δυσφήμου, τούς προσιόντάς σοί

Μῆτερ ἁπάλλαξον.

Δόξα Πατρί καί Υἱῶ καί Ἁγίω Πνεύματι.

Ρευμάτων ἀΰλων τόν γλυκασμόν, ψυχαῖς

φαρμαχθείσαις τῇ κακία τοῦ δυσμενοῦς,

ἐπίσταξον Μῆτερ οὐρανόθεν, καί τόν ἰόν τῶν
παθῶν ἀποξήρανον.

Καί νῦν καί ἀεί καί εἰς τούς αἰώνας τῶν
αἰώνων. Ἀμήν.

Ἡ ἄρρητος φύσις καί παντουργός, ὤ
θαύματος ξένου! Συνεσχέθη ἐν σῇ γαστρί, σαρκί
ἐνωθεῖσα ἀσυγχήτως, εἰς σωτηρίαν ἡμῶν

Παναμώμητε.

Ὠδὴ γ'. 

Ἦχος πλ. δ΄.

 Οὐρανίας ἁψῖδος.

Ὁσία του Θεοῦ πρέσβευε ὑπέρ ἠμῶν.

Νυμφευθεῖσα τῷ Λόγῳ, ἀσκητικῶς

πάνσεμνε, τά τῆς ἀλογίας μου νέφη, μακράν

ἀπέλασον, ἐξ ὧν τῆς μήνιδος, ἡ δυσωδία
πηγάζει, τήν τοῦ θείου Πνεύματος, σχέσιν
μακρύνουσα.

Ὁσία του Θεοῦ πρέσβευε ὑπέρ ἠμῶν.

Ἡ ἐκ ρίζης εὐώδους, θεοπρεπῶς λάμψασα,
τάς τῆς ἀνομίας ἀκάνθας, πρόρριζον ἔκτιλλον,
ἐκ τῆς καρδίας μου, τῶν πρεσβειῶν σου

σκαπάνη, καί φόβον τόν ἔνθεον, ταύτῃ
ἐμφύτευσον.

Δόξα Πατρί καί Υἱῶ καί Ἁγίω Πνεύματι.

Σαρκικῶν ἀλγηδόνων, καί ψυχικῆς θλίψεως,

πονηρευομένων ἀνθρώπων, πάσης φαυλότητος,
καί συστροφῆς χαλεπῶν, ἀπαρατρώτους
ἀπαύστως, Εἰρήνη διάσωζε, τούς εὐφημούντας

σε.

Καί νῦν καί ἀεί καί εἰς τούς αἰώνας τῶν
αἰώνων. Ἀμήν.

Ἀπορρήτως ἐν μήτρα τόν τοῦ Πατρός

σύνθρονον. Λόγον σαρκωθέντα ἀσπόρως, Ἁγνή
χωρήσασαν, παθῶν στενώσεως, πρός πλατυσμόν
ἀπαθείας, τόν νοῦν μου κυβέρνησον

Θεοχαρίτωσε.

Διάσωσον ἐκ δυσμενείας καί ἔχθρας
θανατηφόρου, τούς πρός σέ μετά σπουδῆς

καταφεύγοντας, καί αἰτουμένους Εἰρήνη τήν
σήν πρεσβείαν.

Ἐπιβλεψον ἐν εὐμενεία, πανύμνητε
Θεοτόκε, ἐπί τήν ἐμήν χαλεπήν του σώματος

κάκωσιν καί ἴασαι τῆς ψυχῆς μου τό ἄλγος.
Κάθισμα

Ἦχος β'.

Πρεσβεία θερμὴ

Ἠ σή ἀρωγή, ὡς μάχαιρα ἀμφίστομος,
Εἰρήνη σεμνή, γενέσθω τοῖς ἰκέταις σου, τάς
συμπλοκᾶς συγκόπτουσα, δυσμενείας ἁπάσης

καί μήνιδος· σύ γάρ εἰρήνην νέμουσα ἠμίν, τῷ
σάλω ἐπιτιμᾷς τῶν θλίψεων.

Ὠδή δ΄. 

Ἦχος πλ. δ΄.  Εἰσακήκοα Κύριε.

Ὁσία του Θεοῦ πρέσβευε ὑπέρ ἠμῶν.

Ξενοτρόπως ἀσκήσασα, ξένωσον τόν νοῦν

μου ἐκ πάσης μήνιδος, πονηρίας καί συγχήσεως,
καί μνησικακίας Εἰρηνώνυμε.

Ὁσία του Θεοῦ πρέσβευε ὑπέρ ἠμῶν.

Ἰαμάτων ἐπόμβρισον, Μῆτερ τάς σταγόνας

καί καταδρόσισον, τούς φλογμῶ νόσων καί
θλίψεων, κατατηκομένους ἐχθροῦ τοῖς ἄνθραξι.

Δόξα Πατρί καί Υἱῶ καί Ἁγίω Πνεύματι.

Ὡραιόθης ποθήσασα, τόν ὡραῖον Λόγον ὄν

καθικέτευε, ὡραιῶσαι τήν καρδίαν μου, καί τά
τῆς σαρκός παῦσαι σκιρτήματα.

Καί νῦν καί ἀεί καί εἰς τούς αἰώνας τῶν
αἰώνων. Ἀμήν.

Σωτηρίας λιμένα σέ, Κόρη ἐπιστάμενος σοί
ἀνέθηκα, τάς ἀγκύρας τῆς ἐλπίδος μου· μή οὔν
ὑπερίδης τόν προσφυγόντα σοὶ.

Ὠδή ε΄.

Ἦχος πλ. δ΄. Φώτισον ἠμᾶς.

Ὁσία του Θεοῦ πρέσβευε ὑπέρ ἠμῶν.

Ὅλη καθαρά, ὡς παρθένος πανακήρατος,
τῷ νυμφίω ἠγγυήθης τῶν ψυχῶν, ᾧ ἐγγύας
μετανοίας μοι προσάγαγε

Ὁσία του Θεοῦ πρέσβευε ὑπέρ ἠμῶν.

Νέκρωσον ζωῆς, ἐξανθήσασα θανάτωσον,
τήν ἔτι ζῶσαν ἁμαρτίαν ἐν ἐμοί, καί πρός
κτῆσιν ἀπαθείας μέ διέγειρον.

Δόξα Πατρί καί Υἱῶ καί Ἁγίω Πνεύματι.

Ἤστραψας ἐν γῆ, ὡς λαμπάς τοῦ Θείου
Πνεύματος, διαλύουσα τοῦ μίσους τήν ἀχλύν,
καί ἀγάπης ἀνατέλλουσα τήν ἔλλαμψιν.

Καί νῦν καί ἀεί καί εἰς τούς αἰώνας τῶν
αἰώνων. Ἀμήν.

Μήτηρ τῆς ζωῆς, ἀνεδείχθης Παναμώμητε·
διὸ νέκρωσον παθῶν μου τάς ὁρμᾶς καί τόν

νοῦν μου πρός ἐγρήγορσιν ἀνάστησον.

Ὠδή στ’.

Ἦχος πλ. δ΄. Τήν δέησιν.

Ὁσία του Θεοῦ πρέσβευε ὑπέρ ἠμῶν.

Ἀνάτειλον, ὁμονοίας ἡμέραν, καί εἰρήνης
ἀληθοῦς τάς ἀκτῖνας, τοῖς τοῦ θυμοῦ καί ὀργῆς
ἐν τῷ σκότει, κατακειμένοις ἀπάτῃ τοῦ ὄφεως·

σοί γάρ ἐδόθη πρός Θεοῦ, εἰρηνεύειν ἠμῶν τήν
διάστασιν.

Ὁσία του Θεοῦ πρέσβευε ὑπέρ ἠμῶν.

Στομώσασα, τῷ τοῦ Λόγου ἔρωτι, τῆς

ψυχῆς σου τάς κινήσεις Ὁσία, ξίφος ἐγένου

ἐχθρούς κατακόπτον, καί διχονοίας λικμίζον τό
ἄχυρον· διό τῆς ἔχθρας ἐν ἐμοί τήν σφριγῶσαν

κακίαν κατάβαλε.

Δόξα Πατρί καί Υἱῶ καί Ἁγίω Πνεύματι.

Ἐπίβλεψον, ἱλαρῶ σου ὄμματι, ἐφ’ ἡμᾶς
τούς σούς ἱκέτας Ὁσία, καί τάς ὀδύνας ἡμῶν

καί τάς θλίψεις ἐπικουφίζουσα τάχος ἀφάνισον,

ἐν ὁμονοίᾳ τήν ζωήν, συντηροῦσα ἡμῶν
ἀστασίαστον.

Καί νῦν καί ἀεί καί εἰς τούς αἰώνας τῶν
αἰώνων. Ἀμήν.

Ἰσχύος, ἐνυποστάτου σκήνωμα, ἐκ Πατρός
προερχομένης ἀνάρχως, ἀναδειχθεῖσα Θεόνυμφε

Κόρη, τήν ἀσθενοῦσαν καρδίαν μου νεύρωσον,
πρός ἐργασίαν ἀρετῶν, ἴνα πίστει καί πόθω
δοξάζω σέ.

Διάσωσον ἐκ δυσμενείας καί ἔχθρας

θανατηφόρου, τούς πρός σέ μετά σπουδῆς
καταφεύγοντας, καί αἰτουμένους Εἰρήνη τήν
σήν πρεσβείαν.

Ἄχραντε, ἡ διά λόγου τόν Λόγον
ἀνερμηνεύτως ἐπ’ἐσχάτων τῶν ἡμερῶν τεκοῦσα,
δυσώπησον, ὡς ἔχουσα μητρικήν παρρησίας.

Ἦχος β΄. Προστασία.

Παρρησίαν κεκτημένη πρός τό νυμφίον σου,
ὡς παρθένος Ὁσία φρόνιμη καί ἔνθεος, μή

ἐλλείπης ὑπέρ ἠμῶν πρευσβεύειν ἐκτενῶς, ἴνα
ρυσθῶμεν πάσης ὀργῆς, καί πολυτρόπων

πειρασμῶν, οἱ πιστῶς ἐκβοώντες σοί·

Πρόφθασον ὤ Εἰρήνη καί δώρησαι τοῖς σοῖς
δούλοις, συμβίωσην εἰρηνικήν, καί ἀγάπην
ἀστασίαστον.

Καί εὐθύς τό Προκείμενον.

Ἦχος δ΄.

Ὑπομένων ὑπέμεινα τόν Κύριον, καί

προσέσχε μοί, καί εἰσήκουσε τῆς δεήσεώς μου.

Στίχος. Καί ἔστησεν ἐπί πέτραν τούς πόδας

μου, καί κατεύθυνε τά διαβήματά μου.

Ὑπομένων ὑπέμεινα τόν Κύριον, καί

προσέσχε μοί, καί εἰσήκουσε τῆς δεήσεώς μου.
Ε Υ Α Γ Γ Ε Λ Ι Ο Ν.

Εὐαγγέλιον ἐκ τοῦ κατά κατά Μάρκον.

(Κεφ. η΄ , 34-38).

Εἶπεν ὁ Κύριος· ὅστις θέλει ὀπίσω μου
ἀκολουθεῖν, ἀπαρνησάσθω ἑαυτόν καί ἀράτω

τόν σταυρόν αὐτοῦ, καί ἀκολουθείτω μοί. Ος
γάρ ἄν θέλη τήν ψυχήν αὐτοῦ σῶσαι, ἀπολέσει

αὐτήν· ὅς δ ἄν ἀπολέση τήν ἑαυτοῦ ψυχήν

ἕνεκεν ἐμοῦ καί τοῦ εὐαγγελίου οὗτος σώσει
αὐτήν. τί γάρ ὠφελήσει ἄνθρωπον ἐάν κερδήση
τόν κόσμον ὅλον, καί ζημιωθῆ τήν ψυχήν αὐτοῦ;

ἤ τί δώσει ἄνθρωπος ἀντάλλαγμα τῆς ψυχῆς
αὐτοῦ; ὅς γάρ ἐάν ἐπαισχυνθῆ μέ καί τούς
ἐμοῦς λόγους ἐν τή γενεά ταύτη τή μοιχαλίδι

καί ἁμαρτωλῶ, καί ὁ υἱός τοῦ ἀνθρώπου

ἐπαισχυνθήσεται αὐτόν ὅταν ἔλθη ἐν τή δόξη
τοῦ πατρός αὐτοῦ μετά τῶν ἀγγέλων τῶν

ἁγίων. Καί ἔλεγεν αὐτοῖς· ἀμήν λέγω ὑμίν ὅτι
εἰσί τινές τῶν ὧδε ἐστηκότων, οἵτινες οὐ μή
γεύσωνται θανάτου ἕως ἄν ἴδωσι τήν βασιλείαν

τοῦ Θεοῦ ἐληλυθυίαν ἐν δυνάμε
Ὁ χορός:

Δόξα σοί, Κύριε, δόξα σοί.

Δόξα Πατρί καί Υἱῶ καί Ἁγίω Πνεύματι.

Ταῖς τῆς σῆς Ὁσίας πρεσβείαις Ἐλεῆμον,
ἑξάλειψον τά πλήθη τῶν ἐμῶν ἐγκλημάτων.

Καί νῦν καί ἀεί καί εἰς τούς αἰώνας τῶν

αἰώνων. Ἀμήν.

Ταῖς τῆς Θεοτόκου, πρεσβείαις Ἐλεῆμον,
ἑξάλειψων τά πλήθη τῶν ἐμῶν ἐγκλημάτων.

Στίχος: Ἐλέησον μὲ ὁ Θεὸς κατὰ τὸ μέγα

ἔλεός σου καί κατά τό πλῆθος τῶν οἰκτιρμῶν
σου ἑξάλειψον τό ἀνόμημά μου.

Ἦχος πλ. β’.

Ὅλην ἀποθέμενοι

Ὅρμημα ἀκάθεκτον, καί τάς κρυφίους

ἐνέδρας, τοῦ δολίου, δράκοντος, καθ’ ἠμῶν
ματαίωσον Εἰρηνώνυμε, καί δεινῶν θλίψεων,
τάς ἐπαναστάσεις, καταπράϋνον καί κόπασον,

ἅπαν σκευώρημα, καί διχοστασίας τά
σκάνδαλα, εἰρήνην ἀστασίαστον, ταῖς
εἰρηνοδώροις πρεσβείαις σου, πάσι χορηγοῦσα,

Εἰρήνη τῶν Ὁσίων καλλονή, ὡς ἄν ἡσύχως
βιώσαντες, δόξης ἐπιτύχωμεν.

Ὁ Ἱερεύς:

Σῶσον, ὁ Θεὸς τὸν λαόν σου καὶ εὐλόγησον
τὴν κληρονομίαν σου· ἐπίσκεψαι τὸν κόσμον σου
ἐν ἐλέει καὶ οἰκτιρμοῖς· ὕψωσον κέρας Χριστιανῶν
ὀρθοδόξων καὶ κατάπεμψον ἐφ’ ἡμᾶς τὰ ἐλέη σου
τὰ πλούσια· πρεσβείαις τῆς παναχράντου
Δεσποίνης ἡμῶν Θεοτόκου καὶ ἀειπαρθένου

Μαρίας, δυνάμει τοῦ τιμίου καὶ ζωοποιοῦ
Σταυροῦ· προστασίαις τῶν τιμίων ἐπουρανίων
Δυνάμεων ἀσωμάτων· ἱκεσίαις τοῦ τιμίου καὶ
ἐνδόξου προφήτου, Προδρόμου καὶ Βαπτιστοῦ
Ἰωάννου· τῶν ἁγίων ἐνδόξων καὶ πανευφήμων
Ἀποστόλων· τῶν ἐν ἁγίοις πατέρων ἡμῶν,
μεγάλων Ἱεραρχῶν καὶ Οἰκουμενικῶν Διδασκάλων,
Βασιλείου τοῦ Μεγάλου, Γρηγορίου τοῦ Θεολόγου
καὶ Ἰωάννου τοῦ Χρυσοστόμου· Ἀθανασίου καὶ
Κυρίλλου, Ἰωάννου τοῦ Ἐλεήμονος, πατριαρχῶν
Ἀλεξανδρείας· Νικολάου Μύρων τῆς Λυκίας,
Σπυρίδωνος Τριμυθοῦντος, καὶ Νεκταρίου
Πενταπόλεως, Νικολάου του εκ Νάξου τῶν
θαυματουργῶν· τῶν ἁγίων ἐνδόξων
μεγαλομαρτύρων Γεωργίου τοῦ Τροπαιοφόρου,

Δημητρίου τοῦ Μυροβλύτου, Θεοδώρου τοῦ
Τήρωνος, Θεοδώρου τοῦ Στρατηλάτου καὶ Μηνᾶ
τοῦ θαυματουργοῦ· τῶν ἱερομαρτύρων
Πολυκάρπου, Χαραλάμπους, Βλασίου καὶ

Ἐλευθερίου· τῶν ἁγίων, ἐνδόξων, μεγάλων
μαρτύρων γυναικῶν Θέκλας, Αἰκατερίνης,
Βαρβάρας, Ἀναστασίας, Κυριακῆς, Φωτεινῆς,
Μαρίνης, Παρασκευῆς καὶ Εἰρήνης· τῶν ἁγίων
ἐνδόξων καὶ καλλινίκων Μαρτύρων· τῶν ὁσίων καὶ
θεοφόρων Πατέρων ἡμῶν· τοῦ ἁγίου (τοῦ Ναοῦ),
τῶν ἁγίων καὶ δικαίων θεοπατόρων Ἰωακεὶμ καὶ
Ἄννης· τῶν Ἁγίων Ἀναργύρων Κοσμά καί
Δαμιανοῦ τῶν ἐκ Ρώμης, ὧν τὴν μνήμην
ἐπιτελοῦμεν, καὶ πάντων τῶν Ἁγίων· Ἱκετεύομέν
σε, μόνε πολυέλεε Κύριε· ἐπάκουσον ἡμῶν τῶν
ἁμαρτωλῶν δεομένων σου, καὶ ἐλέησον ἡμᾶς.

Ὁ χορὸς·

Κύριε, ἐλέησον (ιβ ́).

Ὁ Ἱερεύς·

Ἐλέει, καὶ οἰκτιρμοῖς, καὶ φιλανθρωπία τοῦ
μονογενοῦς σοῦ Υἱοῦ, μεθ’ οὐ εὐλογητὸς εἰ, σὺν τῷ
παναγίῳ καὶ ἀγαθῷ καὶ ζωοποιῷ σοῦ Πνεύματι,
νῦν ἀεὶ καὶ εἰς τοὺς αἰῶνας τῶν αἰώνων.

Ὁ χορὸς·Ἀμήν.

Ὠδὴ ζ'.

Ἦχος πλ. δ΄. Οἱ ἐκ τῆς Ἰουδαίας

Ὁσία του Θεοῦ πρέσβευε ὑπέρ ἠμῶν.

Ράβδω τῶν πρεσβειῶν σου, τούς
κυκλώσαντας κύνας τήν τάλαινάν μου ψυχήν,
ἐκδίωξον Ὁσία, καί τή ἀντιτυπία, τῆς θερμῆς
προστασίας σου, ἰκάνωσόν μου τόν νοῦν, κατά
τοῦ ἀντιπάλου.

Ὁσία του Θεοῦ πρέσβευε ὑπέρ ἠμῶν.

Ἠλλοιώθην τό πνεῦμα, ἐνεκρώθην τό σῶμα
ταῖς πρός τό χεῖρον ροπαῖς· ἀλλ’ ἄνωθεν μοί
πρόσχες, καί ἴδέ μου τήν θλίψην, καί τῶν πόνων
τά δάκρυα, καί ὀρεξόν μοί σεμνή, σωτηριώδη
χείρα.

Δόξα Πατρί καί Υἱῶ καί Ἁγίω Πνεύματι.

Νοσημάτων παντοίων, παθημάτων ποικίλων
καί πειρασμῶν χαλεπῶν, δαιμόνων ἐπηρείας,
ἀνθρώπων πονηρίας, κακοτρόπων ἁπάλλαξον,
τούς προσιόντας θερμῶς, Εἰρήνη τῇ σῇ σκέπη.

Καί νῦν καί ἀεί καί εἰς τούς αἰώνας τῶν
αἰώνων. Ἀμήν.

Ἡ Πανάμωμος Κόρη, ἡ τεκοῦσα τόν
Κτίστην καί Ποιητήν τοῦ παντός, ἐκ μώμου
ἐγκλημάτων, καί σπίλων ἁμαρτάδων, τήν ψυχήν
μου καθάρισον, ἴνα ὑμνῶ σέ ἀεί, τήν

Κεχαριτωμένην.
Ὠδή η΄.

Ἦχος πλ. δ΄. Τόν Βασιλέα.

Ὁσία του Θεοῦ πρέσβευε ὑπέρ ἠμῶν.

Γαλήνην Μῆτερ, τοῖς ἐν θαλάσσῃ τοῦ βίου,
κινδυνεύουσιν ἑξαίτει οὐρανόθεν, τούτους

κυβερνώσα, πρός ὅρμον σωτηρίας.

Ὁσία του Θεοῦ πρέσβευε ὑπέρ ἠμῶν.

Ἐκ τῶν σκανδάλων, καί συστροφῶν
ὀλεθρίων, περιφρούρησον ἠμῶν τήν πολιτείαν,

ταῖς τῆς ὁμονοίας βάρεσι μακαρία.

Δόξα Πατρί καί Υἱῶ καί Ἁγίω Πνεύματι.

Ρερυπωμένον, τῇ κοινωνία τοῦ μίσους,
ἀποκάθαρον τόν νοῦν μου πανολβία, τῆς

φιλαδελφίας, καθαρτική ἀρδεία.

Καί νῦν καί ἀεί καί εἰς τούς αἰώνας τῶν
αἰώνων. Ἀμήν.

Ἁγιωσύνης, περιφανέστατε οἶκε,

καθαγίασον ἠμῶν τάς διανοίας, τῇ σῇ
προμηθείᾳ, Παρθένε Παναγία.

Ὠδή θ΄.

Ἦχος πλ. δ΄. Κυρίως Θεοτόκον.

Ὁσία του Θεοῦ πρέσβευε ὑπέρ ἠμῶν.

Συνδέσμῳ τῆς ἀγάπης, σύνδεσον Ὁσία,
τούς ἐκλυθέντας ἀπάτη τῆς μήνιδος, τήν ἀπ’
ἀλλήλων διάστασιν διατέμνουσα.

Ὁσία του Θεοῦ πρέσβευε ὑπέρ ἠμῶν.

Ἰάσεων χειμάρρουν, βλύζουσα Ὁσία, ψυχῶν
ὁμοῦ καί σωμάτων τά τραύματα, ἀποκαθαίρεις
δυνάμει τοῦ Θείου Πνεύματος.

Δόξα Πατρί καί Υἱῶ καί Ἁγίω Πνεύματι.

Μανίας τοῦ δολίου, ἀτρώτους διατήρει,
τούς προσιόντας Εἰρήνη τῇ σκέπῃ σου, πρός τήν
ὁδόν τῆς εἰρήνης ἠμᾶς εὐθύνουσα.

Καί νῦν καί ἀεί καί εἰς τούς αἰώνας τῶν
αἰώνων. Ἀμήν.

Ὑπάρχουσα λυχνία, φωτοειδεστάτη τοῦ
Πατρικοῦ ἀπαυγάσματος Δέσποινα, τό νοερόν

τῆς ψυχῆς μου ὄμμα καταύγασον.

Καὶ εὐθὺς ψάλλομεν τό.

Ἄξιόν ἐστιν ὡς ἀληθῶς, μακαρίζειν σὲ τὴν

Θεοτόκον, τὴν Ἀειμακάριστον, καὶ
Παναμώμητον, καὶ Μητέρα τοῦ Θεοῦ ἡμῶν. Τὴν
Τιμιωτέραν τῶν Χερουβείμ, καὶ Ἐνδοξοτέραν

ἀσυγκρίτως τῶν Σεραφείμ, τὴν ἀδιαφθόρως

Θεὸν Λόγον τεκούσαν, τὴν ὄντως Θεοτόκον σὲ
μεγαλύνομεν.

Καὶ τὰ Μεγαλυνάρια

Τῶν παρθένων στίφη καί Μοναστῶν

ἄσμασιν ἐνθέοις, εὐφημήσωμεν εὐλαβῶς, τῆς

Χρυσοβαλάντου, Μονῆς, τήν Ἡγουμένην,
Εἰρήνην τῶν θαυμάτων πηγήν ἀκένωτον.

Τῆς Καππαδοκίας ἄνθος τερπνόν, καί

Χρυσοβαλάντου, πολιοῦχος καί ὁδηγός τῇ σῇ

πολιτεία, ἐδείχθης τρισολβία, Εἰρήνη
Ἐκκλησίας, λαμπάς θεόφωτος

Τό τοῦ σώματός σου κάλλος σεμνή, τῆς

ψυχῆς ἐδήλου, τό ὡραῖον καί εὐανθοῦν· ὅθεν
τῶν ἠθῶν σου, ὁ Κύριος ἠράσθη, καί ἄφθορον

σέ νύμφην αὐτῷ ἠγάγετο.

Λαμποῦσαν ἁγνείας σέ τῷ φωτί, κατιδών

Ὁσία, ὡς λυχνίαν φωτοειδή, τήν σήν
προθεσπίζει, οἰκείωσιν τῷ Λόγω, Προφητικῶς ὁ

Μέγας Ἰωαννίκιος

Χαίροις τῶν παρθένων ἡ καλλονή, καί

Χρυσοβαλάντου, νυμφοστόλος θεοειδῆς, τῶν
Μοναζουσῶν τέ, κανών ἐν ἐγκρατεία, Εἰρήνη
μακαρία, Ἀγγέλων σύσκηνε.

Χαίροις τῆς εἰρήνης μυσταγωγός, καί
μνησικακίας, ἀναιρέτις ἡ κραταιά· σύ γάρ τῶν
σκανδάλων, ἐκτρέπεις τήν μανίαν, ἠμᾶς ἐν

ὁμονοία στερρῶς συνέχουσα.

Τῆς Καππαδοκίας τήν καλλονήν, καί
Χρυσοβαλάντου, ὁδηγίαν τήν ἀσφαλῆ, τήν
στηλογραφίαν, εἰρήνης οὐρανίου, Εἰρήνην τήν

Ὁσίαν, ὕμνοις τιμήσωμεν.

Ρύου πολυτρόπων ἐκ συμφορῶν, καί
ἀρρωστημάτων, καί κινδύνων ψυχοβλαβῶν, τούς

ἐν εὐλαβεία, θερμῶς ἑξαιτουμένους, Εἰρήνη

θεοφόρε, τήν προστασίαν σου.

Πᾶσαι τῶν Ἀγγέλων αἵ στρατιαί, Πρόδρομε
Κυρίου, Ἀποστόλων ἡ δωδεκάς, οἱ Ἅγιοι πάντες

μετά τῆς Θεοτόκου, ποιήσατε πρεσβείαν εἰς τό

σωθῆναι ἠμᾶς.

Ὁ Ἀναγνώστης: Ἅγιος ὁ Θεός, Ἅγιος

Ἰσχυρός, Ἅγιος Ἀθάνατος, ἐλέησον ἡμᾶς. (ἐκ γ΄).

Δόξα Πατρὶ... Καὶ νῦν...

Παναγία Τριάς, ἐλέησον ἡμᾶς.

Κύριε, ἱλάσθητι ταῖς ἁμαρτίαις ἡμῶν,

Δέσποτα, συγχώρησον τὰς ἀνομίας ἡμῖν.

Ἅγιε, ἐπίσκεψαι καὶ ἴασαι τὰς ἀσθενείας

ἡμῶν, ἕνεκεν τοῦ ὀνόματός σου.

Κύριε, ἐλέησον, Κύριε, ἐλέησον, Κύριε,

ἐλέησον.

Δόξα Πατρὶ... Καὶ νῦν...

Πάτερ ἡμῶν ὁ ἐν τοῖς οὐρανοῖς, ἁγιασθήτω
τὸ ὄνομά σου, ἐλθέτω ἡ βασιλεία σου, γενηθήτω

τὸ θέλημά σου, ὡς ἐν οὐρανῷ, καὶ ἐπὶ τῆς γῆς.

Τὸν ἄρτον ἡμῶν τόν ἐπιούσιον δὸς ἡμῖν
σήμερον, καὶ ἄφες ἡμῖν τὰ ὀφειλήματα ἡμῶν,

ὡς καὶ ἡμεῖς ἀφίεμεν τοῖς ὀφειλέταις ἡμῶν, καὶ
μὴ εἰσενέγκῃς ἡμᾶς εἰς πειρασμόν, ἀλλὰ ῥῦσαι

ἡμᾶς ἀπὸ τοῦ πονηροῦ.

ὁ ἱερεύς:

Ὅτι σοῦ ἐστὶν ἡ βασιλεία καὶ ἡ δύναμις καὶ
ἡ δόξα τοῦ Πατρὸς καί τοῦ Υἱοῦ καί τοῦ Ἁγίου
Πνεύματος, νῦν καὶ ἀεὶ καὶ εἰς τοὺς αἰῶνας τῶν

αἰώνων. ΧΟΡΟΣ: Ἀμήν.

Ἀπολυτίκιον.Ἦχος Κε

Τόν συνάναρχον Λόγον.

Βα

Κ

σι λει ας γη ι νου πα λαι ουκ ε τυχες

αλλ α φθαρ των στε φα νων νυν σε η ξι ω σεν

ο νυµ φι ος σου Χρι στος ο ω ραι

ο τα τος ω κα θι ε ρω σας σαυ την

ο λη καρ δι α και ψυ χη Ει ρη η νη Ο

σι α Μη η τερ Χρυ σο βα λαν του η δο ο

ξα η µων δε προ σφυ γη η και βο η η θει ει

α

Ἕτερον Ἀπολυτίκιον. 

Ἦχος γ΄. Θείας πίστεως.

Δο ξα Πα τρι και Υι ω και Α γι

ω Πνευ µα τι

Δο

Γ

ξαν ρε ου σαν

Π

υ

Μ

πε ρι δου σα νυµ

Γ

φη

α µω

Π

µος ω

Μ

φθης του Λο γου δι

Γ

α σκη σε

ως Ο σι ι α ε ε

Π

κλαµ ψα α σα ως

Μ

ουν Ει

Γ

ρη νη τυ χου ου σα του πο θου σου εν ο µο

νοι α η µα

Π

ας δι α φυ λα α τε α

Κ

ξι α γα

Μ

στε Χρι στω τω Θε ω πρε σβευ ου σα δω ρη

Κ

σα σθαι η µιν το µε

Μ

γα ε

Γ

ε

Μ

λε ος

Και

Γ

νυν και α ει και εις τους αι ω

Π

νας των αι ω νων α µην

Θεοτοκίον.

Σε

Ν

την µε σι

Γ

τευ σα σαν την σω τη ρι

αν του γε ε νους η µων α νυ µνου µεν Θε ο

το

Π

ο κε Παρ θε ε νε εν

Γ

τη σαρ κι γαρ τη εκ

σου προ σλη φθει ση ο Υι ος σου και Θε ος η

µων το δι α Σταυ ρου κα τα δε ξα

Π

α µε νος πα α

θος ε

Γ

λυ τρω σα τω η µας εκ φθο ρα ας

ως φι λαν θρω πο ο ο ος

Εἶτα μνημονεύει καὶ πάλιν ὁ Ἱερεύς,

καὶ μεθ ἑκάστην αἴτησιν ψάλλομεν τὸ

Κύριε, ἐλέησον ( γ΄ ).

Ἐλέησον ἡμᾶς ὁ Θεὸς κατὰ τὸ μέγα ἔλεός
Σου, δεόμεθά Σου, ἐπάκουσον καὶ ἐλέησον.

Ἔτι δεόμεθα ὑπὲρ ἐλέους, ζωῆς, εἰρήνης,

ὑγείας, σωτηρίας, ἐπισκέψεως, συγχωρήσεως

καὶ ἀφέσεως τῶν ἁμαρτιῶν τῶν δούλων τοῦ
Θεοῦ, πάντων τῶν εὐσεβῶν καὶ ὀρθοδόξων
χριστιανῶν, τῶν κατοικούντων καὶ

παρεπιδημούντων ἐν τῇ (κώμη, πόλει, νήσω)
ταύτη, τῶν ἐνοριτών, ἐπιτρόπων, συνδρομητῶν
καὶ ἀφιερωτῶν τοῦ ἁγίου ναοῦ τούτου.

Ἔτι δεόμεθα ὑπὲρ τοῦ διαφυλαχθῆναι τὴν

ἁγίαν Ἐκκλησίαν καὶ τὴν πόλιν (ἡ κώμην, ἢ
χώραν, ἢ νῆσον ἢ μονὴν) ταύτην (ἢ τὸν οἶκον

τούτον), καὶ πᾶσαν πόλιν καὶ χώραν ἀπὸ ὀργῆς,
λοιμοῦ, λιμοῦ, σεισμοῦ, καταποντισμοῦ, πυρός,

μαχαίρας, ἐπιδρομῆς ἀλλοφύλων, ἐμφυλίου

πολέμου, καὶ αἰφνιδίου θανάτου· ὑπὲρ τοῦ
ἵλεων, εὐμενῆ καὶ εὐδιάλλακτον γενέσθαι τὸν
ἀγαθὸν καὶ φιλάνθρωπον Θεὸν ἡμῶν, τοῦ

ἀποστρέψαι καὶ διασκεδάσαι πᾶσαν ὀργὴν καὶ
νόσον, τὴν καθ' ἡμῶν κινουμένην· καὶ ῥύσασθαι

ἡμᾶς ἐκ τῆς ἐπικειμένης δικαίας αὐτοῦ ἀπειλῇς
καὶ ἐλεῆσαι ἡμᾶς.

Ἒτι δεόμεθα καί ὑπέρ τοῦ εἰσακοῦσαι........

Ἐπάκουσον ὁ Θεός ὁ Σωτήρ ἡμῶν, ἡ

ἐλπίς...........

Ἐλεήμων γὰρ καὶ φιλάνθρωπος Θεὸς
ὑπάρχεις, καὶ σοὶ τὴν δόξαν ἀναπέμπομεν, τῷ

Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν

καὶ ἀεὶ καὶ εἰς τοὺς αἰῶνας τῶν αἰώνων.

ΙΕΡΕΥΣ: Σοφία!

Εὐλόγησον.

ΙΕΡΕΥΣ: Ὁ ὢν εὐλογητὸς Χριστὸς ὁ Θεὸς
ἡμῶν , πάντοτε νῦν καὶ ἀεὶ καὶ εἰς τους αἰῶνας

τῶν αἰώνων.

Ὁ Ἀναγνώστης:Ἀμήν.

Στερεώσαι, Κύριος ὁ Θεός, τὴν ἁγίαν
ἀμώμητον πίστιν τῶν εὐσεβῶν καὶ ὀρθοδόξων
Χριστιανῶν, σὺν τῇ ἁγίᾳ αὐτοῦ Ἐκκλησίᾳ καὶ

τῇ πόλει (ἢ τῇ μονῇ, ἢ χώρᾳ, ἢ τῇ νήσῳ) ταύτῃ
εἰς αἰῶνας αἰώνων. Ἀμήν.

ΙΕΡΕΥΣ:Ὑπεραγία Θεοτόκε σῶσον ἡμᾶς.

Ὁ Ἀναγνώστης: Τὴν Τιμιωτέραν τῶν

Χερουβείμ, καὶ ἐνδοξοτέραν ἀσυγκρίτως τῶν
Σεραφείμ, τὴν ἀδιαφθόρως Θεὸν Λόγον

τεκοῦσαν, τὴν ὄντως Θεοτόκον, σὲ μεγαλύνομεν.
Ἐν ὀνόματι Κυρίου εὐλόγησον, Πάτερ.

ΙΕΡΕΥΣ: Δόξα σοι, Χριστὲ ὁ Θεός, ἡ ἐλπὶς
ἡμῶν, δόξα σοι.

Ὁ Ἀναγνώστης: Δόξα... Καὶ νῦν... , Κύριε
ἐλέησον (γ'), Πάτερ ἅγιε, εὐλόγησον.

ΙΕΡΕΥΣ: Χριστὸς ὁ ἀληθινὸς Θεὸς ἡμῶν

ταῖς πρεσβείαις τῆς παναχράντου καὶ

παναμώμου ἁγίας Αὐτοῦ μητρός, δυνάμει τοῦ
τιμίου καὶ ζωοποιοῦ Σταυροῦ, προστασίαις τῶν
τιμίων ἐπουρανίων Δυνάμεων ἀσωμάτων,

ἱκεσίαις τοῦ τιμίου, ἐνδόξου, προφήτου
Προδρόμου καὶ Βαπτιστοῦ Ἰωάννου, τῶν ἁγίων,
ἐνδόξων καὶ πανευφήμων Ἀποστόλων, τῶν

ἁγίων ἐνδόξων καὶ καλλινίκων Μαρτύρων, τῶν

ὁσίων καὶ θεοφόρων Πατέρων ἡμῶν, τῶν ἁγίων
καὶ δικαίων θεοπατόρων Ἰωακεὶμ καὶ Ἄννης,

καὶ πάντων τὸν Ἁγίων, ἐλεήσαι καὶ σώσαι ἡμᾶς,
ὡς ἀγαθὸς καὶ φιλάνθρωπος καὶ ἐλεήμων Θεός.

Πρὸ δὲ τοῦ δι’ εὐχῶν

Προσόμοιον.

Ἦχος β'. Ὅτε ἐκ τοῦ ξύλου

Πάντων προστασία εὐμενής, καί καταφυγή
ἐν ἀνάγκαις, Ὁσία πέλουσα, πάντας

ἀπολύτρωσαι, πάσης κακώσεως, πειρασμῶν τέ
καί θλίψεων, καί ἀσθενημάτων, πρός εἰρήνην
ἔνθεον, ἠμᾶς ἰθύνουσα, ὅπως ἐν συμπνοία

συζῶντες, φθάσωμεν Εἰρήνη εἰς μέτρον, τῆς
πεποθημένης καταπαύσεως.

Δέσποινα πρόσδεξαι τάς δεήσεις τῶν

δούλων σοῦ, καὶ λύτρωσαι ἡμᾶς ἀπὸ πάσης
ἀνάγκης καὶ θλίψεως.

Τὴν πᾶσαν ἐλπίδα μου, εἰς σὲ ἀνατίθημι,
Μῆτερ τοῦ Θεοῦ, φύλαξον μὲ ὑπὸ τὴν σκέπην

σου.

Τῇ πρεσβεία Κύριε πάντων τῶν Ἁγίων καί
τῆς Θεοτόκου, τήν σήν εἰρήνην δός ἠμίν, καί

ἐλέησον ἠμᾶς, ὡς μόνος Οἰκτίρμον

ΙΕΡΕΥΣ: Δι' εὐχῶν των ἁγίων Πατέρων
ἡμῶν, Κύριε Ἰησοῦ Χριστέ, ὁ Θεὸς ἡμῶν,
ἐλέησον καὶ σῶσον ἡμᾶς.

Ὁ Χορός: Ἀμήν.

Τόν Εὐλογούντα...

Τον

Δ

ευ λο γου ου ουν τα και α γι ι

α ζον τα η µας Κυ ρι ε φυ λατ τε

ει ει εις πολ λα ε ε τη η η

Τὸν Δεσπότην καί Ἀρχιερέα

Τον

Μ

Δε σπο την και Αρ χι ε

Δ

ε ρε

α η µων

Δ

Κυ ρι ε φυ λατ τε εις πολ

λα ε τη Δε σπο τα εις πολ λα

ε τη Δε σπο τα ει ει εις πο ολ λα ε

Β

τη

Δε ε σπο τα

Μ

α α

Ἀπόλυσις.

Ἡ Μεταφορὰ Κειµένων - Καλλιτεχνικὴ ἐπιµέλεια
ἔγινε µὲ τὸ πρόγραµµα «Μελωδός» 

τοῦ κ. Σάββα Παπαδόπουλου
www.melodos.com

ἀπὸ τὸν Βασίλειο Κιαµηλίδη
Ἱεροψάλτη στὸν Ι.Ν. Ἁγίου Γεωργίου Κουλούρας Βέροιας.

